
Հոդված 1. «Հաշտարարության մասին» 2018 թվականի հունիսի 13-ի ՀՕ-351-Ն օրենքի այսուհետ՝ Օրենք 2-րդ հոդվածի 3-րդ մասում «լուծմանը» բառից հետո լրացնել «մեկ կամ մի քանի (համահաշտարարություն)» բառերը։ 

Հոդված 2. Օրենքի 9-րդ հոդվածում՝
1) 7-րդ մասը լրացնել հետևյալ բովանդակությամբ նոր` երկրորդ նախադասությամբ. 
«Դիմումի մեջ համապատասխան նշման դեպքում արդարադատության նախարարության կողմից կարող է նշանակվել մշտապես գործող հաշտարարական հաստատություն:».
2) 7.1-ին մասում «հաշտարարի» բառերից հետո լրացնել «կամ մշտապես գործող հաշտարարական հաստատության» բառերը.
3) 7.2-րդ մասում «հաշտարարի» բառից հետո լրացնել «կամ մշտապես գործող հաշտարարական հաստատության» բառերը, «հաշտարարին» բառից հետո լրացնել «կամ մշտապես գործող հաշտարարական հաստատությանը» բառերը, իսկ «նրա» բառը փոխարինել «ընտրված հաշտարարի կամ մշտապես գործող հաշտարարական հաստատության» բառերով:

Հոդված 3. Օրենքի 10-րդ հոդվածի 1-ին մասում «բացառությամբ» բառից հետո լրացնել «կողմերի համաձայնությամբ և» բառերը:

Հոդված 4. Օրենքի 11.1-ին հոդվածի 3-րդ մասը լրացնել հետևյալ բովանդակությամբ նոր՝ երկրորդ նախադասությամբ. 
«Դիմումի մեջ համապատասխան նշման դեպքում արդարադատության նախարարության կողմից կարող է նշանակվել մշտապես գործող հաշտարարական հաստատություն։»: 

Հոդված 5. Օրենքի 11.2-րդ հոդվածի 1-ին մասում «կարգով» բառից հետո լրացնել «, եթե այլ բան սահմանված չէ կողմերի համաձայնությամբ» բառերը:

Հոդված 6. Օրենքի 12-րդ հոդվածում՝
1) 1-ին մասի 2-րդ կետում «հաշտարարի կրած» բառերը փոխարինել «՝ հաշտարարության իրականացման հետ կապված այլ» բառերով.
2) 3-րդ մասը լրացնել հետևյալ բովանդակությամբ նոր` նախադասությամբ.
«Մշտապես գործող հաշտարարական հաստատություն ներգրավելու դեպքում հաշտարարի վարձատրության չափը որոշվում է հաստատության կանոններով սահմանված կարգով:»:

Հոդված 7. Օրենքի 12.1-ին  հոդվածը լրացնել հետևյալ բովանդակությամբ նոր՝ 4-6-րդ մասերով.
«4. Ամբողջությամբ կամ մասնակի առցանց հաշտարարություն իրականացնելու դեպքում հաշտության համաձայնությունը կարող է ստորագրվել էլեկտրոնային եղանակով։
5. Ամբողջությամբ կամ մասնակի առցանց հաշտարարություն իրականացնելու դեպքում հաշտության համաձայնություն կարող է կնքվել կողմերի ստորագրությամբ մեկ փաստաթուղթ կազմելու, ինչպես նաև փոստային, հեռագրային, հեռատիպային, հեռախոսային, էլեկտրոնային կամ կապի այլ միջոցներով փաստաթղթեր փոխանակելու միջոցով:
6. Սույն հոդվածի 4-րդ և 5-րդ մասերով նախատեսված դեպքերում հաշտության համաձայնությունը համարվում է կնքված այդ համաձայնությամբ նշված օրը:»:

Հոդված 8. Օրենքը լրացնել հետևյալ բովանդակությամբ նոր՝ 12.2-րդ հոդվածով.
«Հոդված 12.2. Համահաշտարարությունը
1. Կողմերի փոխադարձ համաձայնության առկայության կամ օրենքով նախատեսված այլ դեպքերում հաշտարարությունը կարող է իրականացվել մի քանի հաշտարարներ ներգրավելու միջոցով:
2. Համահաշտարարության նկատմամբ կիրառելի են սույն օրենքով նախատեսված կանոններն այնքանով, որքանով այլ բան նախատեսված չէ սույն հոդվածով կամ չի բխում համահաշտարարության էությունից:
3. Հաշտարարների թեկնածության վերաբերյալ համաձայնության բացակայության դեպքում հաշտարարները նշանակվում են արդարադատության նախարարության կողմից, իսկ մշտապես գործող հաշտարարական հաստատություն ներգրավելու դեպքում՝ այդ հաստատության կողմից՝ հաստատության հաշտարարության կանոններին համաձայն:
4. Հաշտարարների վարձատրության չափը որոշվում է կողմերի և հաշտարարի միջև համաձայնությամբ, բացառությամբ օրենքով նախատեսված դեպքերի, իսկ մշտապես գործող հաշտարարական հաստատություն ներգրավելու դեպքում` հաստատության կանոններով սահմանված կարգով: Ծախսերը բաշխվում են կողմերի համաձայնությամբ, իսկ համաձայնության բացակայության դեպքում ծախսերը հավասարաչափ բաշխվում են կողմերի միջև, եթե  մշտապես գործող հաշտարարական հաստատություն ներգրավելու դեպքում այլ բան նախատեսված չէ մշտապես գործող հաշտարարական հաստատության կանոններին համաձայն։ 

Հոդված 9. Օրենքի 13-րդ հոդվածի 3-րդ մասի 1-ին կետն ուժը կորցրած ճանաչել:

Հոդված 10. Օրենքի 16-րդ հոդվածի 1-ին մասում՝
1) 1-ին կետը շարադրել հետևյալ խմբագրությամբ. 
«1) անցել է հանրային ծառայության` հանրային ծառայության մեջ գտնվելու ողջ ժամկետով.».
2) լրացնել հետևյալ բովանդակությամբ նոր՝ 1.1-րդ կետ. 
«1.1) հանրային ծառայող է` հանրային ծառայության մեջ գտնվելու ողջ ժամկետի ընթացքում.»:
Հոդված 11. Օրենքի 17-րդ հոդվածում՝
1) 1-ին մասում «հաշտարարները» բառից հետո լրացնել «և մշտապես գործող հաշտարարական հաստատությունները» բառերը.
2) 3-րդ մասում «հաշտարարների» բառից հետո լրացնել «և մշտապես գործող հաշտարարական հաստատությունների» բառերը, իսկ «հաշտարար» բառից հետո լրացնել «կամ մշտապես գործող հաշտարարական հաստատություն».
3) 4-րդ մասում «հաշտարար» բառից հետո լրացնել «կամ մշտապես գործող հաշտարարական հաստատություն» բառերը, իսկ «հաշտարարը» բառից հետո լրացնել «կամ մշտապես գործող հաշտարարական հաստատությունը» բառերը։

Հոդված 12. Օրենքի 21.4-րդ հոդվածի 4-րդ մասի 1-ին կետում «կազմակերպությունը» բառից հետո լրացնել «առանց լիազորագրի» բառերը։

Հոդված 13. Օրենքի 23.1-ին  հոդվածի 1-ին մասը լրացնել հետևյալ բովանդակությամբ նոր՝ 5-րդ կետով.
«5) մշտապես գործող հաշտարարական հաստատության կողմից ներկայացված հաղորդումը՝ հաշտարարի՝ կարգապահական պատասխանատվության հիմք հանդիսացող խախտում կատարելու մասին։»:

Հոդված 14. Օրենքում «հաշտարար» բառերից առաջ լրացնել «արտոնագրված» բառը։

Հոդված 15. Եզրափակիչ մաս և անցումային դրույթ
1. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:  
2. Սույն օրենքն ուժի մեջ մտնելուց հետո՝ մեկ ամսվա ընթացքում արդարադատության նախարարությունը համապատասխան ենթաօրենսդրական ակտերը համապատասխանեցնում է սույն օրենքին: 

Հոդված 1.  2018 թվականի փետրվարի 9-ի Հայաստանի Հանրապետության քաղաքացիական դատավարության օրենսգրքի (այսուհետ՝ Օրենսգիրք) 105-րդ հոդվածի 1-ին մասի 9-րդ կետում «կողմի վճարած վարձատրության գումարը» բառերից հետո լրացնել «, ինչպես նաև հաշտարարության իրականացման հետ կապված այլ ծախսերը» բառերը:

Հոդված 2.  Օրենսգրքի 184-րդ հոդվածում՝ 
1) 1-ին մասում «հաշտարարի» բառից հետո լրացնել «կամ մշտապես գործող հաշտարարական հաստատության» բառերը.
2) 4-րդ մասում «հաշտարարի» բառերից հետո լրացնել «կամ մշտապես գործող հաշտարարական հաստատության» բառերը, իսկ «առաջարկ չներկայացվելու» բառերից հետո լրացնել «, կողմերի միջև համաձայնության բացակայության».
3) 5-րդ մասում «հաշտարարի» բառերից հետո լրացնել «կամ մշտապես գործող հաշտարարական հաստատության» բառերը, իսկ «հաշտարար» բառից հետո լրացնել «կամ մշտապես գործող հաշտարարական հաստատություն» բառերը:

Հոդված 3.  Օրենսգրքի 186-րդ հոդվածի 2-րդ մասը լրացնել հետևյալ բովանդակությամբ նոր՝ երկրորդ նախադասությամբ.
[bookmark: _Hlk190444692]«Դատարանի նշանակած հաշտարարության արդյունքով արտոնագրված հաշտարարի կողմից հաստատված հաշտության համաձայնությունը կարող է պարունակել կարգավորումներ և պայմաններ հայցի առարկայի և հիմքի շրջանակից դուրս:»: 

Հոդված 4.  Օրենսգրքի 187-րդ հոդվածը լրացնել հետևյալ բովանդակությամբ նոր՝ 5-րդ մասով. 
«5. Եթե կողմերը նախընտրել են հաշտարարությունն իրականացնել մշտապես գործող հաշտարարական հաստատություն ներգրավելու միջոցով, ապա այդ հաշտարարական հաստատությանը վճարված այլ ծախսերը կրում են հավասարաչափ, եթե այլ բան նախատեսված չէ կողմերի համաձայնությամբ կամ հաստատության կանոններով:»:

Հոդված 5. Օրենսգրքի 288-րդ հոդվածում՝
1) 1-ին մասում «վեց ամսվա» բառերը փոխարինել «մեկ տարվա» բառերով.
2) լրացնել նոր՝ 2-րդ մասով. 
«2. Օտարերկրյա ֆիզիկական և իրավաբանական անձինք իրավունք ունեն դիմել Երևան քաղաքի առաջին ատյանի ընդհանուր իրավասության քաղաքացիական դատարան՝ Հայաստանի Հանրապետության արտոնագրված հաշտարարի մասնակցությամբ արտադատական կարգով կնքված հաշտության համաձայնությունը դատարանի կողմից հաստատելու պահանջով։»։

Հոդված 6. Օրենսգրքի 290-րդ հոդվածը լրացնել հետևյալ բովանդակությամբ նոր՝ 3-րդ  և 4-րդ մասերով.
«3. Առանձին դեպքերում դատարանը կարող է դիմողին մատնանշել հաշտության համաձայնության հաստատումը մերժելու հիմք հանդիսացող հանգամանքները, որոնք կողմը պարտավոր է շտկել ծանուցումը ստանալուն հաջորդող 10 օրվա ընթացքում: Կողմերի պատճառաբանված միջնորդությամբ Դատարանի սահմանած ժամկետը կարող է երկարաձգվել։
4. Դատարանը վճիռ է կայացնում փոփոխված հաշտության համաձայնությունը ստանալու համար սահմանված ժամկետից հետո՝ յոթնօրյա ժամկետում, առանց դատական նիստ հրավիրելու։

Հոդված 7. Օրենսգրքի 291-րդ հոդվածի 2-րդ մասը լրացնել հետևյալ բովանդակությամբ նոր՝ երկրորդ նախադասությամբ.
«Հաշտության համաձայնությունը հաստատելու մասին վճռով հաշտության համաձայնության տեքստը չի հրապարակվում:»:

Հոդված 8. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

